~=PATRI MICHELE
" PICCIRILLO

har il-Hadd 26 ta’ Ottubru griet I-ahbar mhux mistennija tal-mewt ta’ Patri Michele
Piccirillo OFM, Arkeologu ta’ fama internazzjonali u professur ta’ l-istorja u
geografija biblika fil-Fakulta tax-Xjenzi Biblici u Arkeologija ta’ li «Studium Biblicum
Franciscanum» f’Gerusalemm.
Michele Piccirillo twieled f’Casanova di Carinola, l-Italja, fit-18 ta’ Novembru 1944. Feta
zaghzugha hafna dahal fl-Ordni Frangiskan bhala membru tal-Kustodja Frangiskana

ta’ 1-Art Imqaddsa, fejn fl-
1961 ghamel il-professjoni
religjuza u fl-1967 gie

ordnat sacerdot. Wara
l-istudji tieghu fl-Iskrittura u
1-Arkeologija Patri Piccirillo
mill-1974 inghata bruhu u
gismu ghat-taghlim ta’ hutu
1-Frangiskani go «Studium
Biblicum Franciscanum» ta’
Gerusalemm. Fl-istess zmien
hu beda I-karriera li kellha
taghtih fama internazzjonali
bhala arkeologu li ta gieh
lill-Ordni Frangiskan u lill-
Kustodja ta’ I-Art Imqaddsa.
Bl-ghajnuna ta’ diversi patrijiet
u kollaboraturi ohrajn, matul
medda twila ta’ kwazi erbghin
sena, Patri Michele Piccirillo
ha hsieb ikompli diversi
kampanji ta’ skavi arkeologici
li kienu bdew Frangiskani
arkeologi qablu. Baqa’ famuz
l-aktar ghall-hidma tieghu ta’
tiftix arkeologiku fil-fdalijiet
ta’ 1-epoka Bizantina (4-7
sekli) fil-Gordanja. L-isem ta’
Patri Michele jibqa’ marbut
haga wahda mal-Memorjal
tal-Profeta Mose fuq il-
muntanja Nebo, fejn hu xtaq
li jigi midfun, kif fil-fatt gara
nhar -1 ta’ Novembru, wara
li kienu saru l-funerali tieghu
t’Livorno, fejn miet, fil-bazilika
ta’ 1-Universita Pontifi¢ja
SantAntnin f’Ruma, u fil-belt
ta’ Amman, preseduti mill-
Kustodju ta’ 1-Art Imqaddsa,
Patri Pierbattista Pizzaballa,
u mill-Patrijarka Latin ta’
Gerusalemm Mons. Fouad
Twal.

Is-santwarju tal-muntanja
Nebo kien il-mimmi ta’
ghajnejn Patri Michele. Fdan



is-santwarju jinsab midfun
ukoll il-pijunier ta’ I-iskavi
arkeologici ta’ dan is-sit, Patri
Jerome Mihaic, li kien xtara
bil-flus tal-Kustodja z-zewg
qcacet tan-Nebo, jigifieri
1-Mukhayyat u s-Siyagha, fl-
1933. Kien fuq is-Siyagha li
nstabu I-fdalijiet ta’ kumpless
ta’ monasteri u bazilika
bizantina ddedikata lil San
Mose. L-arkeologu Patri
Sylvester Saller imbaghad
organizza tliet kampanji ta’
skavi arkeologici f1-1933,

1935 u 1937. Warajh kompla
l-iskavi tan-Nebo Patri
Bellarmino Bagatti. Imma
kien Patri Michele Piccirillo li
ta spinta lill-iskavi tan-Nebo,
meghjun minn numru kbir
ta’ kollaboraturi u arkeologi.
Ghall-funerali tieghu fuq in-
Nebo kien hemm prezenti
Patri Gwann Abela, li ghal
dan il-perjodu twil ta’ zmien
kien ta’ kull sena jiehu sehem
fl-iskavi arkeologici li saru
fuq il-muntanja Nebo u
t’zoni arkeologic¢i ohrajn fil-
Gordanja.

Fil-Gordanja Patri Michele
kien maghruf sahansitra mill-
familja rjali Haxxemita, u kellu
hbieb personali fl-oghla gradi
tal-gvern. Kien hu li skopra u
heggeg biex jigi zviluppat is-sit
originali tal-maghmudija ta’
Gest fuq ix-xagliba Gordana
tax-xmara Gordan, f’post
jismu Al-Maghtkas, fejn il-
Papa Gwanni Pawlu II mar
fuq pellegrinagg fis-sena 2000.
Jibga’ immortali r-ritratt ta’
Patri Michele Piccirillo wieqaf
flimkien mal-Papa Gwanni
Pawlu II fuq il-quécata tan-

Nebo jispjega d-dehra li ra
bghajnejh Moseé qabel ma
l-poplu dahal fl-art imwieghda.
Fil-belt qrib ta’ Madaba Patri
Michele kien il-fundatur ta’
l-iskola ta’ I-arti tal-muzajci,
il-«<Madaba Mosaic School for
Mosaic Restoration», li fiha
heggeg it-talent lokali biex
terga’ titqajjem industrija lokali
li kienet ta’ prestigju kbir sa
minn zmien il-Bizantini.

Patri Michele ma kienx
maghruf biss fil-Gordanja

u f’Israel, fejn arkeologi ta’
fama internazzjonali kienu
juruh rispett u stima, u jiehdu
interess kbir fis-sejbiet tieghu.
Hu qieghed li «Studium
Biblicum Franciscanum» fuq
il-mappa mondjali tac-centri
rinomati ta’ tiftix arkeologiku
bl-interessament tieghu

t’siti ohrajn li I-Kustodja
Frangiskana ghandha, fosthom
Kafarnahum u Magdala, kif
ukoll fil-kura esperta tal-

bini materjali tas-santwarji

u t-tisbih taghhom. Fost
l-ahhar sejbiet ta’ Michele
Piccirillo nsemmu muzajci

ta’ medda kbira li hu sab

qrib Damasku fis-Sirja. Patri
Michele ha sehem jorganizza
diversi esibizzjonijiet ta’ livell
internazzjonali, I-aktar bl-
ghajnuna ta’ enti kulturali fl-
Italja.

Patri Michele hu awtur ta’
bosta pubblikazzjonijiet ta’
prestigju fil-kamp storiku

u arkeologiku. Fost l-opri
tieghu nsemmu dawn li gejjin:
«Chiese e Mosaici di Madaba.
Documentazione grafica»
(SBF Collectio Maior 34),
Jerusalem 1989; «The Mosaics



of Jordan», Amman 1993;
«Umm al-Rasas - Mayfaah. Gli
scavi del complesso di Santo
Stefano», Jerusalem 1994;
«The Madaba Map Centenary
(1887-1987). Travelling through
the Byzantine-Umayyad
Period», Amman 1998; «Mount
Nebo. New Archaeological
Excavations (1967-1997)»,
Jerusalem 1999; «’Arabia
Cristiana», Milano 2002; «Un
progetto di copertura per il
Memoriale di Mosé. A 70

anni dall'inizio dell'indagine
archeologica sul Monte Nebo
in Giordania, 1933-2003»,
Jerusalem 2004; «Lo Notaio
Nicola. II pellegrinaggio da
Carinola a Gerusalemme del
Notaio Nicola De Martoni
1394-1395», Jerusalem 2003;
«Registrum Equitum Ssmi
Sepulchri Domini Nostri

Jesu Christi (1561-1848)»,
Jerusalem 2006; «The Coins of
the Decapolis and Provincia
Arabia with Historical and
Geographical Introductions by
M. Piccirillo» (SBF Collectio
Maior 25), Jerusalem 1978;
«La Custodia di Terra Santa

e 'Europa. I rapporti politici

e lattivita culturale dei
Francescani in Medio Oriente»,
Roma 1983; «La Nuova
Gerusalemme. Artigianato
Palestinese al servizio dei
Luoghi Santi», Edizioni
Custodia di Terra Santa -
Regione Piemonte, Centro

di Documentazione dei Sacri
Monti, Calvari e Complessi
Devozionali Europei, 2007;
«La Palestina Cristiana. I-VII
Secolo», Edizioni Dehoniane
Bologna 2008.

Patri Michele kien Direttur
tal-muzew arkeologiku

ta’ «Studium Biblicum
Franciscanump», Direttur
tal-missjoni arkeologika tal-
Frangiskani tal-Kustodja ta’
1-Art Imqaddsa fuq il-Monte
Nebo, Umm al-Rasas u
Madaba; membru tar-Royal
Asiatic Society ta’ Londra u tal-
Pontificia Accademia Romana
di Archeologia, u konsultur tal-
Pontificia Commissione per i
Beni Culturali della Chiesa.
Patri Michele Piccirillo miet
wara marda qasira fl-eta ta’ 64
sena. Il-vojt i halla warajh gie
deskritt bhala «incolmabile»
(ma jistax jimtela) minn diversi
personalitajiet li huma esperti
fil-hidma arkeologika. Il-
Kustodja Frangiskana ta’ 1-Art
Imqaddsa u 1-Ordni Frangiskan
tilfu patri li ta gieh lit-tonka
Frangiskana fuq ix-xena
internazzjonali tad-dinja tal-
kultura arkeologika. Minn

fuq il-quccata tas-Siyagha,

fejn jistrieh ghal dejjem, Patri
Michele ghandu quddiemu id-
dehra li kellu Moseé gabel miet:
«Gilghad sa Dan, Naftali kollu,
l-art ta’ Efrajm u Manassi, l-art
kollha ta’ Guda sal-bahar tal-
punent, in-Negeb fin-nofsinhar,
u l-firxa kollha mill-wita ta’
Geriko, belt il-sigar tal-palm,
sa Soghar» (Dewteronomju
34,1-3). Minn hemm hu jilmah
faccata tieghu l-quccata ta’
1-Gholja taz-Zebbug u 1-Belt
il-Qaddisa ta’ Gerusalemm,
fejn ghex u studja. Jalla issa
1-Mulej jaghtih il-premju li jara
bghajnejh Gerusalemm tas-
sema.



